
Shri Mayeshvara Stotram

ஶ்ரீமாயேஶ்வரஸ்தோத்ரம்

(ஶார்தூ³லவிக்ரீடி³தவ்ரு’த்தம்)
ஈஶா வாஸ்யமித³ம் ஜக³த்³ப⁴க³வதா யேநேதி வக்தி ஶ்ருதி:
ஸர்வம் த்³ரு’ஶ்யமித³ம் ச தத்³விலஸிதம் தஸ்யாம்ஶமாத்ரே ஸ்தி²தம் ।

ஶக்யம் ஸ்வாம்ஶவிபா⁴வநம் நிரவதௌ⁴ த்³ரு’ஶ்யம் ததா² நிர்கு³ணே
மாயாஜாலமித³ம் ச தந்நிரஸநே மாயேஶ்வர: ப்ரார்த்²யதே ॥ 1॥

நித்யே ஸத்யக⁴நே ஸமாத்ரபரமே ஜாயேத த்³ரு’ஶ்யம் கத²ம்
ஜ்ஞாநேநைவ விபா⁴தி ஸத்யமிதி சேத்ஸாஜ்ஞாநமாத்ரே கத²ம் ।

ஆநந்தே³ விததே கத²ம் ஜக³தி³த³ம் து:³கா²ஸ்பத³ம் ஸம்ப⁴வேத்
மாயாயா க⁴டநம் ச தந்நிரஸநே மாயேஶ்வர: ப்ரார்த்²யதே ॥ 2॥

ஸர்வப்ராணிகு³ஹாஸ்வஹம் ஸ்பு²ரதி யம்ஜ்ஞாத்வா ஸ்வமாத்ரம் பரம்
தஸ்மிந் ஸர்வவிபா⁴ஸகேऽத்³வயஶிவே பா³ஹுல்யமித்த²ம் கத²ம் ।

க்லேஶா: பஞ்ச ச ப³ந்த⁴மோக்ஷ இதி வா திஷ்டே²த்கத²ம் ஸ்வப்ரபே⁴
மாயாயாஶ்ச விட³ம்ப³நம் நிரஸநே மாயேஶ்வர: ப்ரார்த்²யதே ॥ 3॥

த்³ரு’ஷ்டா த்³ரு’ஶ்யமித³ம் ச தத்ஸ்பு²டமபி ஸ்பர்தே⁴த முஹ்யேத்கத²ம்
த்³ரு’ஶ்யம் த்³ரஷ்டரி நைவ சேத்கத²மித³ம் தத்³பா³த⁴கம் மந்யதே ।

ஆத்³யந்தே விததே ஸ்வமாத்ரபரமே மத்⁴யே ஸ்வபி⁴ந்நம் கத²ம்
மாயாயாஶ்ச விமோஹநம் நிரஸநே மாயேஶ்வர: ப்ரார்த்²யதே ॥ 4॥

நோ மாயா ந ச மாயிகம் யதி³குதோ ஜீவேஶவிஶ்வப்⁴ரமோ
ப்³ரஹ்மைவாஸ்தி ஸதை³கமேவ ந பி⁴தா³ ப்³ரூதே ஶ்ருதிர்நித்யஶ: ।

நோ பா⁴வோऽப்யஸத:ஸதோऽபி ச யதா³ऽபா⁴வோ ந வா வித்³யதே
மாயாயா: க்ரு’தகம் ச தந்நிரஸநே மாயேஶ்வர: ப்ரார்த்²யதே ॥ 5॥

அப்ராணோ ஹ்யமநாஶ்ச யஸ்து மநஸ: ஶ்ருத்யா மந: கத்²யதே
தத்ஸ்ரு’ஷ்டிர்மநஸஶ்ச தந்நிரஸநாத்³விஷ்ணோ: பத³ம் மந்யதே ।

பூ⁴ம்யஸ்மிந் ஸகலம் மந: க்ரு’தமஹோ ஜாதம் கத²ம் குத்ர வா
மாயாயா: ப்ரவிலோப⁴நம் நிரஸநே மாயேஶ்வர: ப்ரார்த்²யதே ॥ 6॥

பீ⁴ர்நோ ப்³ரஹ்மணி தத்³த்³விதீயமிதி வா ஶ்ருத்யா ச நிர்தி³ஶ்யதே
தஸ்மிந் பி⁴ந்நமஹோ ப⁴யம் கத²மித³ம் ப்ராப்தம் ஸ்தி²தம் வா ப⁴வேத் ।

அஜ்ஞாநம் கத²மத்³வயே ஸுக²க⁴நே ஜ்ஞாநாத்மகே ஸம்ப⁴வேத்
மாயாயா ப்⁴ரமணம் ச தந்நிரஸநே மாயேஶ்வர: ப்ரார்த்²யதே ॥ 7॥

ஶ்ருத்யா யத்³க³தி³தம் ச நேதி க²லு தல்லுப்யேத்கத²ம் மாயயா
ஜாதம் யந்ந ததா² விகார இதி வா யஸ்மிந்ந கிஞ்சித் க்வசித் ।

தஸ்மிந்நத்³வயரூபகே கத²மயம் ஜீவஶ்ச ஸங்கீ³ப⁴வேத்
மாயாயா: கபடம் ச தந்நிரஸநே மாயேஶ்வர: ப்ரார்த்²யதே ॥ 8॥

ஜாநந்ஸர்வமித³ம் ப³லாத்கத²மஹம் முக்³த: ⁴ ஸமாவேஷ்டித:
நித்யாத்மஸ்தி²திமத்³வயாமிஹ விதி³ஸ்யாத்³விக்⁴நக்ரு’த்கிம் மயி ।

ஸச்சித்ஸௌக்²யமித³ம் ஸ்வரூபமமலம் மத்வைவ சேத்³தோ³ஷபா⁴க்
மாயௌத்³த⁴த்யமஹோऽத்ர தந்நிரஸநே மாயேஶ்வர: ப்ரார்த்²யதே ॥ 9॥

ப்³ரஹ்மைவாஹமித³ம் ச ஸர்வமபி யத்³ப்³ரஹ்மைவ வக்தி ஶ்ருதி:
ந ஸ்த்ரீ நைவ புமாந்ந திர்யக³த²வா தே³வோ ந வா தா³நவ: ।

நாநா நேஹ ததா²பி யத்க²லு வ்ரு’தா²மித்²யேந்த்³ரஜாலாதி³வத்
மாயாயா நடநம் ச தந்நிரஸநே மாயேஶ்வர: ப்ரார்த்²யதே ॥ 10॥

யஶ்சைக: ஶ்ருதிபி⁴ர்முஹுர்முஹுரஹோ ஸம்ஸ்தூயமாநோ மஹாந்
மாயா யஸ்ய து³ரத்யயா ஜநமநோ வ்யாமோஹகர்த்ரீ ப⁴வேத் ।

மாமேவேஹ யதா³ ப்ரபந்ந இதி சேந்மாயாம் தரேத்³யோऽவத³த்
தம் மாயாவிநிவர்தகம் ஸுக²க⁴நம் நத்வாத²ஸம்ப்ரார்த²யே ॥ 11॥

யஶ்சாத்மா கு³ருரீஶ்வர:ஸுக²க⁴நோ விப்⁴ராஜதேऽஹர்நிஶம்
நேதும் பீ⁴மப⁴வார்ணவாந்நிஜபத³ம் யோ வை க்ரு’பாலுர்மஹாந் ।

ஜீவாநாம் ப⁴வநாஶநாத்பரதரம் ஸ்யாத்கர்ம நோ யஸ்ய வா
ஸர்வஜ்ஞோऽத்ர ச ஸர்வஶக்திரபி ய: ஸோஸ்மாந்ப⁴வாத்தாரயேத் ॥ 12॥

இதி ஶ்ரீமத் பரமஹம்ஸபரிவ்ராஜகாசார்ய ஸத்³கு³ரு ப⁴க³வாந்
ஶ்ரீத⁴ரஸ்வாமீமஹாராஜவிரசிதம் ஶ்ரீமாயேஶ்வரஸ்தோத்ரம் ஸம்பூர்ணம் ।

